
FRAMLEGG TIL 

Å R S M E L D I N G 
for 

SOGN OG FJORDANE  VILLREINNEMND,  2018 

 
Sogn og Fjordane villreinnemnd har i 2018 bestått av fylgjande medlemmar: 

 

Kommune  Namn Villreinområde 

Askvoll Astrid Halstensen Sunnfjord 

Gaular Aud Marit Hage Sunnfjord 

Førde Kristine Lie Førdefjella og Sunnfjord 

Jølster Ragnhild Sæle Førdefjella, Sunnfjord og Svartebotn 

Gloppen Sjur Atle Austrheim Førdefjella og Svartebotn 

Naustdal Olav Svoen Førdefjella 

Stryn Silje Åsnes Skarstein Svarebotn 

Lærdal Stein Vidar Nemeth Lærdal/Årdal 

Årdal Ole Bjarne Hovland Lærdal/Årdal og Vest-Jotunheimen 

Luster Arne J Hauge Vest-Jotunheimen 

Vara har vore: 

Kommune  Namn Villreinområde 

Askvoll Kjell Kristian Karlsen Sunnfjord 

Gaular Arne Aarbergsbotten  Sunnfjord 

Førde Kjell Flaten Førdefjella og Sunnfjord 

Jølster Jan-Ove Flaten Førdefjella, Sunnfjord og Svartebotn 

Gloppen Gunnvor Sunde Førdefjella og Svartebotn 

Naustdal Merete Seielstad Fimland Førdefjella 

Stryn Asbjørn Fure Svarebotn 

Lærdal Annike Vanberg Lærdal/Årdal 

Årdal Anne Kauppi  Lærdal/Årdal og Vest-Jotunheimen 

Luster Eli Merete Hansen Moen Vest-Jotunheimen 

 

Leiar har vore Arne J Hauge frå Luster og nestleiar har vore Ragnhild Sæle frå Jølster. 

Sekretariatet har vore ved Siri Bøthun Naturforvaltning / Sogn Naturforvalting AS i Fresvik, 

med Siri Wølneberg Bøthun som ansvarleg sekretær. Inkludert i sekretariatsoppdraget som 

fagleg rådgjevar er Per Aksel Knudsen, e-post: peraksel@sbnatur.no. Nemnda har hatt felles 

sekretariat med villreinnemnda for Nordfjella og Fjellheimen. 

 

 

Møteaktivitet: 

Nemnda har hatt to plenumsmøter, dette var årsmøtet på Skei, 5. april 2018 og haustmøte på 

Håjen i Naustdal 18. oktober 2017. Representantar frå villreinutvala vart inviterte til 

haustmøtet, Sunnfjord og Førdefjella deltok. Møtet vart starta med synfaring i Vona, 

Naustdal-Gjengedal lvo. (Førdefjella villreinområde). 

 

Villreininteressene har vore representerte i fagleg referansegruppe for verneområdestyret i 

Naustdal-Gjengedal lvo. gjennom felles representant med Førdefjella villreinutval ved Torger 

Eimhjellen, leiar i utvalet. Det har vore eitt møte i rådgjevande utval i 2018 (24.10.2018), 

villreinforvaltinga var ikkje representert. Nemnda har og vore representert i rådgjevande utval 

for verneområdestyret for Jotunheimen og Utladalen. Arne J Hauge frå Luster er nemnda sin 

representant. Det har vore eitt møte i utvalet, 18. september. 

 

Leiar Arne J Hauge, repr. frå Lærdal Stein Vidar Nemeth og sekretæren deltok på 

informasjonsmøte om prøvetaking for CWD på Gol 14.02.2018. 

 

Representanten frå Luster (og leiar), Arne Hauge og repr. frå Lærdal Stein Vidar Nemeth 

deltok i Villreinrådet sin fagsamling på Geilo 07.-08.06.2018. 

 

 

Arbeid i nemnda 

Mykje av sakshandsaminga har gått føre seg gjennom bruk av internett og telefon, noko som 

sparar tid og ressursar. Nemnda har handsama 8 saker på vårmøte (fellingskvote til kvart 

område telt som ei sak), og 7 saker på haustmøte (inklusive to høyringsuttaler). Me har 

motteke 9 saker for uttale i  ulike plan- og forvaltingsaker der det er gjeve skriftleg innspel, og 

ei forvaltingsak er handsama utanom møte, dette var fellingskvote for Lærdal-Årdal for 

ekstraordinært uttak av bukk gjennom jakt.  

 

I tillegg til høyringssakene har det vore dialogar med verneområdeforvaltarane i Naustdal-

Gjengedal landskapsvernområde, Jotunheimen nasjonalpark/ Ultaldalen landskapsvernområde 

og Jostedalsbreen nasjonalpark. Alf  Erik Røyrvik (verneområdeforvaltar Naustdal-Gjegedal) 

deltok på synfaring og haustmøte i oktober. Det har og vore e-post- og telefondialog med 

sakshandsamarar hjå kommunar, fylkesmannen, og med utvalsleiarane. 

 

Viktige saker i villreinområda i Sogn og Fjordane i 2018: 

• Oppfylging av skrantesjuke. Det var i 2018 pålagt prøvetaking i alle villreinområde 

med jakt. For å få ut dyr for prøvetaking vart det tildelt kvoter til Vest-Jotunheimen 

(fridyrløyve for å ta ut vaksen bukk) og like før jaktstart til Lærdal-Årdal (fridyrsløyve 

for å ta ut vaksen bukk) på trass av at desse ikkje hadde ynskje om jakt.  

• Nasjonal ramme for vindkraft har vore den største høyringsaka for nemnda, denne råka 

3 av områda med størst trugsmål mot Sunnfjord. 

• Nemnda hadde besøksforvaltingsplan for Naustdal-Gjengedal landskapsvernområde 

som sak i haustmøtet, og kom med viktige innspel m.a. for å skjerme vinterbeiter mot 

potensiell auke i ferdsla. 

• Sunnfjord villreinområde har sett i gong prosjekt med kartlegging av vinterbeite. Ein 

student er engasjert i kartlegginga, og skal nytte datasettet i si forvaltingsrelaterte 

masteroppgåve ved Universitetet i Tromsø.  

 

Økonomi 

Budsjettet var på kr. 180 000 samla, eksklusive mva. Nemnda har nytta kr. 142 046     

eksklusive mva, dvs. eit overskot på kr. 37 954,-. Det var budsjettert 20.000 til prosjektarbeid 

med informasjonsoppslag som ikkje har vore nytta. Sekretariatet har nytta mindre enn 

budsjetterte timar, noko som er uvanleg for nemnda. 

 

 

Om dei ulike villreinstammene 
Det har i 2018 vore jakt i fire av dei fem villreinområda. Under fylgjer ein kort status for kvart 

område, slik det vart presentert på haustmøte i villreinnemnda. 

2018 hadde ein god vinter, men ein sein vår og ein varm, tørr sommar, der beitetilhøva i 

fjellet ikkje har vore heilt optimale. Dyra har gått meir spreidd enn vanleg i fleire av områda. 

Hovudinntrykket er likevel at dyra er i normalt godt hald. 

Under fylgjer ein gjennomgang av status i dei ulike områda, jfr. orienteringar frå 

villreinutvala på villreinnemnda sitt haustmøte. 

 

Svartebotnen villreinområde  

Bestanden er no på snaut 70 dyr. Det vart fødd 12 kalvar i området. Her er ein høg andel 

bukk, då storbukken har vore bevisst spart (mrk. Jfr. opplysningar om struktur frå 2017 vil 

det, utan avgang, være 18 bukk på 3,2 år +. Med ein bestand på 70 dyr er dette 25%).  

 

Villreinutvalet har teke fram att utfordringa frå nemnda om å lage ein bestandsplan, dette er 

no under arbeid. Villreinnemnda gav ei tilbakemelding om at dette er positivt. Utvalet må 

heller ikkje gløyme kome med ein søknad om valdgodkjenning. 

 

 

Vest-Jotunheimen villreinområde 

Villreinstamma er enno ikkje oppe på ynskt nivå, og ein ville ikkje ha ordinær jakt. 

Bukkeandelen var svært høg og med ein stor andel eldre bukk. Det vart hausten 2017 

oppmoda frå Miljødirektoratet om å gjennomføre jakt i 2018 slik at ein fekk CWD-prøver frå 

området.  

 

Det vart tildelt ei kvote på 53 frie løyver med oppmoding om selektivt uttak av bukk for 

CWD-prøvetaking. Av desse vart 48 kort delt ut til valda (pga brøkrester). 39 vaksne bukkar 

vart felt, det er 1 dyr under målsettinga. Det var mye store bukkar i uttaket, snittvekta var på 

83,3 kg. 22 av bukkane var 85 kg. eller meir, dei 4 største vog 100 kg. 

 

I tillegg til jaktuttaket vart det avliva ein bukk med misstanke om klauvråte (prøve innsend) 

og ei tydeleg sjuk simle, samt at det vart funne ein sjølvdauv bukk.  

 

Vinterstamma var anslege til 306 dyr, det kom til 61 kalvar (anslag jfr. teljing der 55 

einskildkalvar var talde, kalvetal 28 kalv pr. 100 s/u i den største flokken, som var rekna som 

representativ). 

 

Før jakt hadde ein eit anslag på 367 dyr, herunder 217 simle/ungdyr, 61 kalv og 47 vaksen 

bukk.  

 

 

I Sunnfjord villreinområde 

Vinteren i Sunnfjord var snøtung, særleg i indre delområde, men denne flokken klarte seg bra. 

I ytre område reiste 5 dyr i eit snøras, herav to vaksne simler, to kalvar og ein 1,5 års simle. 

 

Av ein kvote på 15 dyr vart det felt 4 kalv, desse hadde snittvekt på 24 kg., med stor forskjell 

på første og siste felte kalv (hhv. 21,23 kg og 26,26 kg). Det vart skote 5 vaksne simler, med 

ei snittvekt på 41,5 kg. Utvalet er nøgde med bukkeandelen no.  

 

Etter jakt har ein 124-125 dyr fordelt på indre: 38, midtre: 54-55, ytre: 32. 

 

11. september starta eit prosjekt for å kartlegge kvaliteten på vinterbeitene (lavmålingar).  

Lærdal-Årdal villreinområde:  

Det har vore fleire turar i villreinområdet gjennom vinteren for å søke etter dyr, og få eit godt 

tal på bestanden. 23. februar vart det tald 111 dyr i fostringsflokk og ein bukkeflokk på 11. 23. 

mars vart det tald 109 dyr i fostringsflokk. 11. april vart det tald ein bukkeflokk på 11 og ein 

på 20. Desse observasjonane er samla vurdert til å syne at ein hadde om lag 140 vinterdyr i 

området. Det betyr at bestanden ikkje har auka i det heile jfr. bestandsestimatet frå 2017: 

«Vinterteljinga våren 2017 synte 148 dyr. Under flyteljing 14. juli vart det funne ein 

fostringsflokk i kjerneområdet på 117 dyr, av desse 33 kalv. Villreinutvalet anslår at ein har 

ca. 180 dyr». 

 

26. juni vart det gjennomført kalveteljing, som synte 43 kalv pr. simle/ungdyr, tald i ein flokk 

på til saman 136 dyr (95 vaksne, 41 kalv). Same dag vart det tald 26 bukkar i ein flokk og 2 

som gjekk for seg sjølv.   

 

Områdebruken har endra seg ein del, i vinter har dyra vore meir i austlege område nær Øvre 

Årdal, dvs. meir nord-aust enn tidlegare. Etter jakta sto dyra i sør-vest, i fjellområda ovanfor 

Lærdal sjukehus, dette er eit alminneleg nytta område under brunsten. 

 

Det vart ikkje tildelt ordinære fellingsløyve for 2018. Etter oppmoding frå Miljødirektoratet 

vart det like før jaktstart tildelt 15 frie løyver (med dispensasjon frå tidsfristen i 

hjorteviltforskriften) for å gjere det mogleg å felle vaksen bukk for CWD-prøvetaking. Dette 

vart fylgd tett opp av villreinutvalet, som organiserte jakt. Det vart felt 11 bukk, dvs. ein 

fellingsprosent på 73,3. Jakta fungerte godt. 

 

Det har beita ein tamreinflokk i nordleg del av området i august månad. Faren for 

samanblanding er stor, ein kan merke seg at 2 av dei felte bukkane hadde avskore øyre, og ein 

hadde øyremerke. Bukkane som vart felte var i god kondisjon, fleire store, men vektene hadde 

eit spenn frå 65 kg på den minste og opp i 90 kg. på dei største.  

 

 

Førdefjella villreinområde 

Stammen i Førdefjella er anslege til 85 dyr etter jakt. Det var færre kalv enn venta i år, i ein 

flokk på 74 dyr vart det på seinsommaren tald 15 kalvar, «dette er 10 for lite» meinte 

Rønnekleiv. Vinteren var lang, men den var ikkje spesielt vanskeleg for dyra. Ein har sett ei 

anna områdebruk i sommar enn vanleg. Dyra delte seg i mindre flokkar og gjekk meir 

spreidd, ein antek at dette skuldast den tørre sommaren. Hovudtilhald har vore kring 

Storevatnet, Granekupa og Måsevassdalen. Utover hausten vart beitet friskare att. Det har 

vore noko diskusjon kring bukkeandel, men utvalet meiner det var overvekt av bukk. Det er 

bra med storbukk, og ein har prioritert å felle 1,5 år bukk på simle/ungdyrkorta. 

 

 

 

Lærdal-Årdal villreinområde:  

Vinterteljinga våren 2017 synte 148 dyr. Under flyteljing 14. juli vart det funne ein 

fostringsflokk i kjerneområdet på 117 dyr, av desse 33 kalv. Villreinutvalet anslår at ein har 

ca. 180 dyr. Det vart ikkje tildelt løyver i 2017. Det var venta eit pålegg om å jakte for å få ut 

CWD-prøver, men dette kom ikkje. Nemnda og utvalet har hatt ein skriftleg dialog med 

Miljødirektoratet kring felling og CWD-testing, direktoratet har akseptert at prøvetaking kan 

skje gjennom jaktuttak i 2018. 

To bukkar som hadde samanfiltra gevir måtte avlivast, det vart send inn CWD-prøve frå 

bukkane. 

 

 

Utfordringar for forvaltinga 
 

Oppfølging av sjukdom 

Under denne overskrifta gjeld framleis det same som vart sagt i årsmeldinga for 2017; 

Prøvetaking for CWD-testing vil vere viktig i alle villreinområde i mange år. I Sogn og 

Fjordane er det særleg viktig i Lærdal-Årdal og Vest-Jotunheimen, dette er ei utfordring med 

tanke på reduserte stammer og plutselege nedgangar i bestand som har skjedd i desse 

områda. Villreinnemnda bør ha gode dialogar med både Miljødirektoratet, Fylkesmannen og 

villreinutvala i tida framover. 

 

Kunnskapsnivået om kva parasittbelastning og sjukdom har å seie for villreinbestandane i 

Noreg er lågt. I Vest-Jotunheimen fryktar ein at sjukdom kan vere medverkande årsak til 

bestandsnedgang(ar) og vanskar med å halde stamma på bestandsmålet.  

 

Trongen for beitekartlegging 

Årsmeldinga for 2015 nemnde at fleire av områda saknar kunnskap om beitegrunnlaget i 

villreinområdet, særleg vinterbeita (alle områda har rikelege sommarbeiter). Dette gjeld 

framleis. I Sunnfjord har ein fått i gong eit kartleggingsprosjekt i 2018, prosjektet vert ein del 

av ei masteroppgåve ved Universitetet i Tromsø.  

 

Vindkraft er eit satsingsområde for ny kraftproduksjon som no trugar norsk natur. Det er all 

grunn til å være vaken og passe på også villreinområda. I Nasjonal ramme for vindkraft gjekk 

langt dei fleste villreinområda klar av å verte utpeikte som nye areal anbefalte for vindkraft, 

men den vestegaste delen av Sunnfjord villreinområde er inkludert i eit utpeikt areal i planen.  

 

Konflikten mellom rein og utøving av friluftsliv; både i auken av talet på utøvarar og i 

friluftslivet sine nye formar, er og vil verte eit viktig tema framover, også som nemnd i 

årsmeldinga for 2017. Dersom dette ikkje skal få konsekvensar, i form av fortrenging av 

villrein frå viktige beiteområde både sommar og vinter i større omfang enn i dag, er det viktig 

å arbeide for kanalisering og styring av denne auken til mindre sårbare område. Detaljert 

kunnskap om villreinens arealbruk til ulike årstider, viktige trekkruter og særleg sårbare areal 

vert meir og meir viktig.  

 

Med dette vil vi få takke alle samarbeidspartnarar, spesielt villreinutvala som gjer en god jobb 

med  bestandsplanlegging, teljingar og gjennomføring av planar. 

 

 

30.04.2019 

 

 

 

        Arne J Hauge                      Siri Wølneberg Bøthun                                                       

           - leiar -                               - sekretær -                                 


